
						Saka Wikisumber

					

					


					
					
					Kaca iki wis divalidasi
	Dhi, sing jembar segarane bae, ora prelu ditanggapi wong kang brangasan kaya kae! 

	Pancen rekasa kok mulang bocah kethul atine kuwi, iya wis mung kudu sabar.

	Aja seneng nggadho atine wong tuwa, kosok baline jaganen murih senenge !

	Pak Gina lagi peteng atine, mula prelu dilipur.

	Abas kae pancen ala kandhutane, tansah gawe ribut kancane nunggal pagawean.

	Bareng wis gilig rembuge, wong sadesa padha gumregah gotong royong mbangun kreteg. 

	Mas Trima saiki rumasa wis ilang klilipe, jalaran Surtima kang dadi satrune wis pindhah saka desane, menyang Kalimantan.

	Ngati-ati lho nek nyelehake barang, bocah kae dawa tangane.

	Bareng anak-anake wis bisa mentas dhewe,wong tuwane katon gedhe atine.





VI. MACA TITI

 A. WACANEN


CINDHE LARAS V

Kocapa ing kalangan uwis andher para santana saha kerabat liyane. Jago wis wiwit diumbar ing kalangan. Nuli erek-erekan. Wong-wong wiwit tomprangan. Sadhele maneh wis kabruk-kabrukan, gitik-gitikan. Kang padha totohan pating brengok, suwarane mawurahan.


	Cnd Lr
	:
	"Cek-cek-cek, 
Ayo, ayo, Kresna, Kresna ..... jebret."

	P. Wngs
	:
	"Asor asor ..... 
 cek-cek-cek-cek ...  jebret."

	Rd Ptr
	:
	"ho, ho, ho .... unggul, unggul .......

